
Вучэбная мэта: плануецца, што да заканчэння ўрока вучні  

Будуць ведаць:паняцце  пра  займеннік  як  часціну  мовы;марфалагічныя 

прыметы займенніка, яго сінтаксічную  ролю  ў  сказе  і  функцыю  ў  тэксце; 

пра падзел займеннікаў на разрады паводле значэння і граматычных  функцый;  

будуць умець: даваць азначэнне займенніка; распазнаваць займеннікі ў 

тэксце,ставіць іх у пачатковую фому; устанаўліваць марфалагічныя прыметы  і  

сінтаксічную  ролю  ў  сказе; вызначаць разрад займенніка з апорай на табліцу;    

вызначаць  функцыю  ў  тэксце; ужываць займеннікі ў вусным і пісьмовым 

маўленні. 

Задачы:фарміраванне камунікатыўнай кампетэнцыі вучняў праз 

арганізацыю розных  форм работы (індывідуальнай, парнай і групавой); 

фарміраванне сацыяльнай кампетэнцыі праз развіццѐ навыкаў самакантролю і 

самаацэнкі; выхаванне цікавасці да культуры роднага краю праз фарміраванне 

лінгвакультуралагічнай кампетэнцыі на аснове лексічнай тэмы(народнае 

адзенне і мэбля для яго захоўвання: фартух і куфар) 

Тып: урок засваення новых ведаў. 

Месца ўрока ў тэме:першы ўрок павывучэнню тэмы “Займеннік”. 

Абсталяванне: Беларуская мова:вучэбны дапаможнік для 6 класа ўстаноў 

агульнай сярэдняй адукацыі з беларускай і рускай мовамі навучання/Г.М.Валочка 

[і інш.]. – Мінск: Нацыянальны ін-т адукацыі, 2020. Раздатачны матэрыял (карткі, 

шаблоны апорных схем, кластараў). Нагляднасць (куфэрак(невялікі куфар), 

фартух).  

 

Ход урока 

I. Арганізацыйны  этап. 

Настаўнік.Пывітанне, мае сябры! Рада вас бачыць і жадаю ў аблоках не 

лятаць, слухаць, працаваць ды на вус матаць. Помніце пра правілы работы на 

ўроку: быць актыўным, выказваючы сваю думку, паважаць  іншых; працуючы ў 

групе  прытрымлівацца сваіх роляў: 

 

 

II. Матывацыйна-мэтавы этап. 

Сѐння я да васпрыйшла не з пустымі рукамі, а з чорнай скрыняй. У ѐй 

знаходзіцца паменшаны варыянт прадмета мэблі, які з канца ХІХст.іпа 70-я 

гады ХХст. быў амаль ў кожнай беларускай хаце, у ім  захоўвалі адзенне, 

тканіну, бялізну, каштоўнасці і інш. У народзе кажуць, што толькі шчасця ў яго 

не пакладзеш. Ён продак сучаснай шафы. Назва гэтага прадмета маецца і ў 

найменні творчага конкурсу, які ладзіць часопіс «Вясѐлка» для сваіх 

падпісчыкаў(«Чароўны куфэрак» ), і ўназве дошкі бясплатных прыватных аб’яў 

Роля Функцыя 

Генератар ідэй Выдвігае ідэі 

Сакратар Фіксуе ідэі групы 

Захавальнік часу Сочыць за часам працы 

Дакладчык Прадстаўляе работу групы 

Беларусі ў Інтэрнэце (kufar.by). Ці здагадаліся вы, што за прадмет у чорнай 

скрыні?  

Так, гэта куфар, ці куфэрак(невялікі куфар) від мэблі, скрыня з векам на 

завесах і замком для захоўвання тканіны, адзення, бялізны, каштоўнасцей. 

Настаўнік паказвае куфэрак, гаворачы,  што ѐн не звычайны, а чароўны і 

будзе нам дапамагаць на ўроку. 

Фанетычная размінка.  

Настаўнік.А цяпер уважліва паглядзіце пад свае парты, тыя з вас, хто 

знайшоў там карткі з літарамі, вазьміце іх і выйдзіце да дошкі. Станьце так, каб 

з літар утварылася слова(Куфар). Назавіце сваю літару і гук, які яна абазначае ў 

гэтым слове, дайце характарыстыку гуку.  

Вы ж, сябры, што на месцы сядзіце, варон не лавіце, уважліва за адказамі 

сачыце, памылкі лічыце, ды адразу пра іх не кажыце, сяброў паважайце, 

выказацца ім дазваляйце.  

Настаўнік, пры неабходнасці, карэкціруе адказы вучняў. 

Актуалізацыя ведаў вучняў. 

Вучні ў сшытках запісваюць дату, словы “Класная работа” і прапускаюць 

адзін радок для запісу тэму ўрока. 

Настаўнік. У сшытак запішыце слова куфэрак і ўкажыце, да якой часціны 

мовы яна адносціцца. Вусна адкажыце  чаму? (Да назоўніка, бо называе 

прадмет і адказвае на пытанне “што?”) 

Колькі сѐння ў нас куфэркаў (Адзін). Да якой часціны мовы адносціцца 

слова, якое дапамагло вам даць адказ на пытанне і чаму? (Да лічэбніка, бо 

называе колькасць прадметаў і адказвае на пытанне “колькі?”) 

Паглядзіце на наш куфэрак і апішыце яго. Словамі якой часціны мовы вы 

будзеце карыстацца і чаму? (Прыметнікамі, бо яны абазначаюць прыметы 

прадметаў і адказваюць на пытанні “Які? Чый?”) 

Складзіце і запішыце тэкст з 3-4 сказаў, у якім вы апішаце куфэрак як 

карысную рэч. Не забывайце, што неапраўданы  паўтор аднаго і таго ж слова 

можа прывесці да таўталогіі.  

(Прыкладны тэкст. Куфэрак гэта прадмет, які дапамагае нам трымаць 

рэчы ў парадку. Ён  зручны, бо  яго можна лѐгка ўзяць з сабою ў дарогу, 

дзякуючы ручцы, што прымацавана зверху. Прыгожы, бо на ім шмат узораў.) 

Словы якой часціны мовы вам дапамаглі пазбегнуць таўталогіі? Назавіце іх. 

(Займеннікі. Ён, на ім, яго.) 

Калі вы ўпершыню пазнаѐміліся з гэтай чацінай мовы? (У 4 класе) 

Успомніце, што вы ўжо ведаеце пра займеннік і запоўніце табліцу “Ведаю- 

не ведаю, умею- не ўмею”, якая знаходзіцца ў вас на партах: 

1. Ведаю азначэнне паняцця пра займеннік як  часціну  мовы  

2. Ведаюмарфалагічныя прыметы займенніка  

3. Ведаю яго сінтаксічную  ролю  ў  сказе    

4. Ведаю функцыю займенніка ў  тэксце  

5. Ведаю,на якія разрады падзяляюцца займеннікі паводле значэння   

6. Умею даваць азначэнне займенніка  

7. Умею распазнаваць займеннікі ў тэксце  

8.Умею вызначаць іх пачатковую форму  

9. Умеюўстанаўліваць марфалагічныя прыметызайменнікаў  

10.Умею вызначаць іх  сінтаксічную  ролю  ў  сказе  

11.Умею ужываць займеннікі ў вусным і пісьмовым маўленні  

Калі ваш адказ “так”, то ў табліцу вы ставіце знак “+”, калі“не”, то знак “-“, 

а калі ваш адказ “часткова”, то знак  “+/-”.  

Мэтавызначэнне. 

Як вы ўжо здагадаліся,  тэма нашага ўрока “Займеннік як часціна мовы”. 

Запішыце яе ў сшытак. 

Прааналізуйце вашы адказы і скажыце, пра што вам на ўроку неабходна 

даведацца і чаму навучыцца. 

Вучні разам з настаўнікам фармулююць мэты ўрока. 

Хвілінка адпачынку. 

III. Этап засваення і замацавання новых ведаў і спосабаў дзеянняў 

Работа са слоўнікавым словам. 

Дзеці, наш куфэрак не пусты, у ім знаходзіцца элемент народнага жаночага 

касцюма. У канцы XIXпачатку XX ст. на кожныдзеньягонасілі з цѐмнага 

палатна; на святыса светлага. Хадзілі ў ім і дзяўчаты, і жанчыны. Без 

ягонельга было ісці па ваду да крыніцы і ўвогулез'яўляцца на людзях.Ёнбыў і 

абавязковай прыналежнасцю вясельнага ўбрання маладой. Многія жанчыны і 

цяпер у сваім гардэробе маюць такуюрэч. Што знаходзіцца ў 

куфэрку?(Фартух) 

Адгарніце падручнікі на старонцы 201, паглядзіце як правільна пішацца і 

вымаўляецца па-беларуску гэта слоўнікавае слова, параўнайце яго з 

рускамоўным варыянтам, знайдзіце адрозненні. (Фартухфартук). 

Калі я вам расказвала пра прадмет, што знаходзіўся ў куфэрку, то 

выкарыстоўвала заменнікі яго, ім,  ѐн. Чаму ж тады вы не адразу здагадаліся,  

што знаходзіцца ў куфэрку? (Займеннікі не называюць прадметы). 

Якое ж  тады  значэнне маюць займеннікі?Для чаго яны патрэбны ў мове? 

(Займеннікі не называюць прадметы, а толькі ўказваюць на іх. З дапамогай 

займеннікаў мы можам замяняць назоўнікі і пазбягаць таўталогіі). 

Лінгвістычны эксперымент. 
Правільна, займеннікі замяняюць назоўнікі, а вось ці могуць яны замяняць 

іншыя часціны мовы, мы вызначым, калі правядзѐм лінгвістычны эксперымент. 

Выконваецца практыкаванне 413. (Прыѐм 1-2-4: спачатку кожны працуе 

індывідуальна, потым у пары абмяркоўваюць свае варыянты адказаў, калі ѐсць 

сумненні, то звяртаюцца да вучняў з суседняй парты). 

Кожны вучань самастойна чытае тэкст, вызначае яго стыль 

(публіцыстычны), падбірае загаловак (“Бездзежскія фартухі”), разглядае 

фотаздымак фартуха вызначае, якія ўзоры выкарыстоўваюцца на бездзежскіх 

фартухах.Свае варыянты адказаў вучні абмяркоўваюць з аднакласнікамі. 

Дакладчык адкожнай групы агучвае вынікі. Настаўнік, пры неабходнасці, 

карэкціруе адказы. 

Потым вучні знаходзяць у тэксце выдзеленыя словы, запісваюць іх у слупок, 

ставяць пытанне  і вызначаюць, якое з іх указвае на прадмет (іх), якое на 

прымету (такіх), а якое на колькасць прадметаў(столькі). Вызначаюць, якія 

часціны мовы адказваюць на такія ж пытанні і  называюць  прадмет, прымету і 

колькасць прадметаў, і прыходзяць да высновы, што займеннікі могуць 

замяняць не толькі назоўнікі, але і прыметнікі, лічэбнікі. 

Вучні пад кіраўніцтвам настаўніка запаўняюць апорную схему “Займеннік” 

(прыѐм 5 пальцаў), з мэтай  візуалізацыі  вывучаемага матэрыялу для лепшага 

яго запамінання. Шаблоны схем вучням раздаюцца загадзя. 

 
  

 

Праца з вучэбным дапаможнікам і складанне апорнага канспекта. 

Вучні чытаюць правілана старонцы200 (азначэнне займенніка як часціны 

мовы),расказваюць яго  суседу па парце. Некалькі вучняў настаўнік выклікае, 

каб вызначыць, як яны зразумелі правіла, пры неабходнасці карэкціруе адказы. 

Вучні чытаюць правіла на с.201 і пад кіраўніцтвам настаўніка запаўняюць 

шаблонапорнай схемы “Марфалагічныя прыметы займенніка”:  

 
(Выдзелена тая частка тэксту, якая надрукавана ў шаблоне) 

Выконваецца практыкаванне 414, якое накіравана на замацаванне ўмення 

выяўляць значэнне займенніка ў сказе і яго сінтаксічнай ролі, на паўтарэнне 

Калі займеннікі замяняюць

назоўнікі,

то змяняюцца па 
склонах;

маюць лік 
(асабовыя), 

род ( 3-я асоба)

прыметнікі,

то змяняюцца па 
склонах;

маюць род і лік

лічэбнікі,

то змяняюцца па
склонах;

не маюць роду і ліку

Займеннік 

Указвае на 
прадмет 

прымету 

колькасць 

,калі замяняе назоўнік 
,калі замяняе прыметнік 

 ,калі замяняе лічэбнік 

арфаграфічных правіл. (Калі час дазваляе, то практыкаванне выконваецца ў 

сшытках пісьмова, калі не, то алоўкам у вучэбным дапаможніку).(Загаловак 

“Бярозы”. Займеннікі ўжываюцца замест слоў бярозка, шчырае, лісточкі, 

прахожы. Выконваюць сінтаксічную функцыю дапаўнення, азначэння, 

дзейніка.) 

Настаўнік дадае, што ў сказе займеннік набывае значэнне таго слова, што 

замяняе і  можа выступаць у ролі  розных  членаў сказа. 

Настаўнік прапануе вучням знайсці  на форзацы падручніка “Парадак 

марфалагічнага разбору займенніка” і адказаць на пытанне, якая форма для 

займенніка з’яўляецца пачатковай. (Н.скл., м.р. (калі змяняецца па родах), адз.л. 

(калі змяняецца па ліках)).Вызначыць пачатковую форму выдзеленых 

займеннікаў у практыкаванні 414. 

Знаѐмства з разрадамі займеннікаў па значэнні адбываецца ў выглядзе 

гульні “Будаўнікі”. Настаўнік  прапануе вучням, якія працуюць у парах,  

карыстаючыся табліцай “Разрады  займеннікаў”(с. 202), скласці “Дом на 9 

паверхаў” з картак, на якіх надрукаваны назвы разрадаў займеннікаў і 

прыклады займеннікаў да кожнага разрада (па 2-3 прыклады). Настаўнік 

правярае і карэкціруе работу ў тых вучняў, што справіліся першымі, а яны 

правяраюць і карэкціруюць работу работу ў іншых вучняў. Правільны варыянт 

апорнай схемы  

“Дом на 9 паверхаў” можа быць размешчаны і на дошцы. 

Выконваецца практыкаванне 416 “Чароўны куфэрак” (рубрыка “Скарбы 

мовы”). Яно дазваляе  вучням не толькі знаѐміцца з новымі фразеалагізмамі, але 

і замацоўваць уменне знаходзіць займеннікі ў сказе, а таксама выпрацоўваць 

уменне вызначаць разрад займеннікаў з апорай на табліцу ў вучэбным 

дапаможніку.  Вучні чытаюць фразеалагізмы, выпісваюць у сшытак тыя, у якіх 

ѐсць займеннікі. Вызначаюць  разрады заменнікаў. Звяраюць адказ з ключом, 

які знаходзіцца на адваротным баку дошкі. З дапамогай сігнальных картак-

смайлікаў паведамляюць настаўніку вынікі работы: “усѐ атрымалася!”, “ѐсць 

пытанні…”, “нічога не атрымалася”.  

Настаўнік, пры неабходнасці, карэкціруе адказы вучняў. 

IV. Этап абагульнення і сістэматызацыі ведаў 

Вучні ў групахзапаўняюць кластар “Займеннік”. Праводзяць самаправерку 

па ключы, здаюць на праверку настаўніку. 

 

 

 

 

  

 

 

 

 

 

Займеннік 

сінтаксічная роля 

пачатковая 

 фома  



7 
 

 

 

Настаўнік ацэньвае гатовыя кластары. 

V. Этап кантролю і самакантролю  ведаў і спосабаў дзеянняў. 

Лічбавы дыктант 

(Калі вучні згодны са сцвярджэннямі, то ставяць 1, калі не згодны, то ставяць 0) 

1. Займеннікназывае прадметы, іх прыметы і колькасць (0)  

2. У сказе ѐсць займеннікі. У бабулі на фартушку ѐсць вышытыя валошкі(0) 

3. Займеннік замяняе назоўнікі, прыметнікі, лічэбнікі (1) 

4. Усе займеннікі змяняюцца па склонах (1) 

5. У сказе займеннікі могуць выконвацьфункцыю толькі даданых членаў 

сказа(0) 

Вучні запісваюць адказы ў сшыткі і на лістках паперы. Лісткі здаюць 

настаўніку на праверку. У сшытках праводзяць самаправерку. З дапамогай 

сігнальных картак-смайлікаў паведамляюць настаўніку вынікі работы: “усѐ 

атрымалася!”, “ѐсць пытанні…”, “нічога не атрымалася”. 

Настаўнік, пры неабходнасці, карэкціруе адказы вучняў. 

VI. Этап падвядзення  вынікаў  урока і рэфлексіі. 

Настаўнік просіць вучняў звярнуцца да ліста мэтавызначэння “Ведаю, умею” 

і вызначыць, ці дасягнулі яны мэт, якія ставілі перад сабой на пачатку ўрока. 

1. Ведаю азначэнне паняцця пра займеннік як  часціну  мовы  

2. Ведаюмарфалагічныя прыметы займенніка  

3. Ведаю яго сінтаксічную  ролю  ў  сказе    

4. Ведаю функцыю займенніка ў  тэксце  

5. Ведаю, на якія разрады падзяляюцца займеннікі паводле 

значэння  

 

6. Умею даваць азначэнне займенніка  

7. Умею распазнаваць займеннікі ў тэксце  

8.Умею вызначаць іх пачатковую форму  

9. Умею ўстанаўліваць марфалагічныя прыметызайменнікаў  

10.Умею вызначаць іх  сінтаксічную  ролю  ў  сказе  

11.Умею ужываць займеннікі ў вусным і пісьмовым маўленні  

З дапамогай сігнальных картак-смайлікаў паведамляюць настаўніку вынікі 

работы: “усѐ атрымалася!”, “ѐсць пытанні…”, “нічога не атрымалася”. 

Настаўнік падводзіць вынікі ўрока, ацэньвае працу вучняў. Выстаўляе 

адзнакі тым, хтоплѐнна працаваў і паказаў добрыя вынікі работы. 

VII. Этап інфармавання  пра дамашняе заданне. 

Пр.415. Выпісаць з тэксту займеннікі, паставіць іх у пачатковую фому і 

вызначыць  разрад. Скласці сінквейн “Займеннік”. 

Творчае заданне з практыкавання 416 (выконваецца па жаданні). 

Карыстаючыся матэрыялам інтэрнэту і іншымі крыніцамі, падрыхтаваць вуснае 

паведамленне пра Агоўскія куфры, фотаздымак якіх размешчаны ў вучэбным 

дапаможніку. 

 Пр.417 (выконваецца па жаданні). Інтэрактыўнае заданне “Разрады па 

значэнні” (QR-код). 

 

 

 


